
პროექტი   

ქალაქ თბილისის მუნიციპალიტეტის საკრებულო 

განკარგულება # 

---ივნისი 2020 წელი 

ქალაქ თბილისში, ნაძალადევის რაიონში, ცოტნე დადიანის ქუჩასთან მდებარე უსახელო 

სკვერისთვის აფხაზეთის ომში დაღუპული მებრძოლები ვასიკო და ნუკრი წიკლაურების 

სახელის მინიჭების შესახებ 

 

1. საქართველოს ორგანული კანონის - “ადგილობრივი თვითმმართველობის კოდექსი” 

68-ე მუხლის პირველი პუნქტის „გ“ ქვეპუნქტის, „მუნიციპალიტეტის ადმინისტრაციულ 

საზღვრებში მდებარე გეოგრაფიული ობიექტების სახელდების წესის დამტკიცების შესახებ“, 

საქართველოს მთავრობის 2015 წლის 1 ივნისის №239 დადგენილებისა და „ქ.თბილისის 

მუნიციპალიტეტის ადმინისტრაციულ საზღვრებში მდებარე გეოგრაფიული ობიექტების 

სახელდების წესის დამტკიცების შესახებ“, ქ.თბილისის მუნიციპალიტეტის საკრებულოს 

2015 წლის 16 ივნისის №14-59 დადგენილების თანახმად,  ქ.თბილისის მუნიციპალიტეტის 

საკრებულომ დაადგინა: 

ა) ნაძალადევის რაიონში, ცოტნე დადიანის ქუჩასთან მდებარე უსახელო სკვერს 

მიენიჭოს აფხაზეთის ომში დაღუპული მებრძოლები ვასიკო და ნუკრი  წიკლაურების 

სახელი, თანდართული რუკის თანახმად. 

ბ) ქ.თბილისის მუნიციპალიტეტის მერიამ, ოთხი თვის ვადაში, უზრუნველყოს ამ 

განკარგულების შესასრულებლად საჭირო ღონისძიებების განხორციელება. 

2. განკარგულება, ერთი თვის ვადაში, შეიძლება გასაჩივრდეს  თბილისის საქალაქო 

სასამართლოს ადმინისტრაციულ საქმეთა კოლეგიაში (მისამართი: ქ. თბილისი, დავით  

აღმაშენებლის ხეივანი #64). 

 

      საკრებულოს თავმჯდომარე                                                   გიორგი ტყემალაძე 

ნუკრი და ვასიკო წიკლაურები 

(1962-1993) 

აფხაზეთის ომში დაღუპული მებრძოლები 

ტყუპი ძმები, ნუკრი და  ვასიკო წიკლაურები  დაიბადნენ ქ.თბილისში 1962 წელს. 1993 

წელს ჩაირიცხნენ საქართველოს რესპუბლიკის საინფორმაციო-სადაზვერვო სამსახურში. 

ისინი გმირულად იბრძოდნენ საქართველოს ტერიტორიული მთლიანობისთვის 

აფხაზეთში. ოთხჯერ მიაშურეს ძმებმა ბრძოლის ველს. მეოთხე წასვლა საბედისწერო 

აღმოჩნდა. 1993 წლის 22 სექტემბერს საბრძოლო დავალების შესრულებისას, მათი 

თვითმფრინავი ბაბუშერას აეროპორტში დაჯდომისას ააფეთქეს აფხაზებმა. მათთან 

ერთად დაიღუპნენ მათი დისშვილები, 23 და 25 წლის ძმები ზურა და თენგო 

ზალდასტანიშვილები. ისინი დაკრძალეს დრანდაში. 

2014 წელს ნეშტები იდენტიფირების მიზნით გადმოასვენეს ლევან სამხარაულის 

სახელობის სასამართლო ექსპერტიზის ეროვნულ ბიუროში. 2015 წელს ექსპერტიზის 

დასკვნის შემდეგ ერთი ოჯახის ოთხივე წევრი სამხედრო პატივით დაკრძალეს დიღმის 

ძმათა სასაფლაოზე. 

 დაჯილოებული არიან  ვახტანგ გორგასლის III ხარისხის ორდენით. 


